
TRATU ONAK, TRATU TXARRAK 

 

 
1. Lurtarrok 
 
 

Elkarrekin bizitzeko, errespetua nahitaezkoa da. Baina batzuetan, gehiegi pentsatu gabe, besteak ez 
ditugu ondo tratatzen eta, gainera, ez diogu horri behar bezalako garrantzia ematen.  
Ikasleek tratu txarrei aurre egitea nahi badugu, lehengo urratsa jarrera desegokiak identifikatzea izango 
da.  

 

Jarduera hau egin baino lehen,  komenigarria da  Kezkategia jarduera egitea, giro lasaia 
egon dadin eta ikasleek horrelako ariketak egiteko ohitura har dezaten. 

 

HELBURUA 

Harremanetan izaten diren jarrera desegokiei buruz hausnartzea. 

 
GARAPENA 

 
Talde handian,  Alice Alien komikia1 irakurriko dute ikasleek, ordenagailuarekin proiektatuta edo 
paperean, ikasle guztiek kopia bana dutela, ikuspen orokorra izan dezaten. 

Komikiak 3 orrialde ditu, orotara 24 bineta: 
● 1. orrian:  zero eguna, 8 bineta (B1-B8). Alice Alien nor den, zertara datorren, 
bilakaera 
● 2. orrian:  1. eguna, 5 bineta (B9-B13):  
B9. institutua, heziketa, helburuak edo itxaropenak 
B10. ikasgela, interes falta, arreta falta, gogo falta, logura, pentsamenduak, Alice Alienen 
hausnarketa 
B11. atsedenaldirako txirrina, Alice Alienen hausnarketa 
B12. jolasak jolastokian 
B13. Alice Alien hausnarketa 
2. eguna, 3 bineta (B14-B16): 

B14. korridorea: elkarrizketa, iruzkinak, jarrera, paperak, zorua, Alice Alienen 
hausnarketa 
B15. ikasgela, kristala, oihua, pentsamenduak, odola, Alice Alienen hausnarketa 
B16. irakaslea, iruzkinak, irainak, Alice Alienen hausnarketa 
● 3. orrian: 3. eguna, 8 bineta (B17-B24): 
B17. tximistak, Eiffel dorrea, Alice Alienen ametsak 
B18. Alice Alienen hausnarketa: autoestimua, nortasuna, irakasleak ulertzea 
B19. lagunekiko paseoa, iruzkin iraingarriak, irainak 
B20. Anastasia, iseka, txantxa 
B21. tortilla-bokata, irriak, umiliazioa, eragindako sentimenduak 

B22. Itzulerako bidaia 
B23. nabigazio-egunkaria, Alice Alienen pentsamendua, urrezko araua, enpatia 
B24. azken argazkia: arbela, aukerak, mezua, ondorioa 
 

Irakasleak ikasleak 4-5 kideko talde txikietan banatuko ditu. Talde bakoitzari komikia eta hori 
aztertzeko fitxa emango die. Folio birakariaren teknika kooperatiboa erabiliko daiteke komikia 
aztertzeko: ikasle batek 1. diapositiban gertatzen dena deskribatuko du, eta besteak ados badaude, 
deskribapena fitxan idatziko du. Garrantzitsua da idazten dutena adostua izatea. Ikasle horren 
ezkerraldean dagoenak berdin egingo du 2. binetarekin eta horrela jarraituko dute bineta guztiak 
aztertu arte. Zenbait binetatan arazoak detektatuko dituzte eta horietan bai arazoa, bai horren 
ondorioak, biak, idatzi beharko dituzte fitxan. 

 
Komikia aztertzeko galderei ere erantzungo diete. 
Fitxa bete ondoren, talde handian, landutakoa partekatuko dute. 

Bukatzeko, eta kontuan izanik jarduera honen helburua  dela harremanetan izaten diren jarrera 

desegokiei buruz hausnartzea, talde handian saioaren balorazio txiki bat egingo da: 

1. Zer ikasi dugu? Zertaz ohartu gara? 
2. Gure harremanetan, zer egiten dugu ondo? 
3. Zer hobetu behar dugu? 
 

Irakasleak jasoko du ikasleek esaten dutena eta hurrengo saioan gogoraraziko die. 

 

DENBORA 
Bi saio. 
Beste aukera bat: ikasleek diapositiba guztiak deskribatu beharrean, elkarbizitzarako 

arazoak planteatzen dituzten diapositibetan zentratzen badira, saio batean egin daiteke. 

 
BALIABIDEAK 

 
● Eranskina:  Alice alien komikia      

https://drive.google.com/file/d/1oy5Dfksn7ZGBr28IvcFmm9RMwnA0Mffi/view 
 
  

 Eranskina:  “Komikia aztertzeko fitxa”.   
Oharra: fitxaren 6 kopia atera beharko dira, bineta guztien deskribapena idatzi ahal 
izateko. 

 
 
  

https://drive.google.com/file/d/1oy5Dfksn7ZGBr28IvcFmm9RMwnA0Mffi/view?usp=sharing
https://drive.google.com/file/d/1oy5Dfksn7ZGBr28IvcFmm9RMwnA0Mffi/view

Komikia aztertzeko fitxa 

1. Azter ezazu komikia binetaz bineta, egoerei, pertsonaiei eta elkarrizketei erreparatuz.  
Non detektatu ditu Alicek arazoak? Deskriba itzazu egoera, arazoa eta horrek ekartzen dituen      
ondorioak. 

 

Binetaren 
zenbakia 

Egoeraren deskribapena  Detektaturiko arazoak  Ondorioak 

2. Hausnarketarako galderak   
 

● Nor da Alice? Jatorria, nortasuna, ezagupenak, interesak, etab. 
 
 
 
 
● Zer daki gizakiei buruz? Non ikasi du? Zein da haren helburua, zer espero du? 

Zergatik? 
 
 
 
 
● Zer errealitate topatzen du? Dakienarekin eta espero duenarekin bat al dator?  
 
 
 
 
● Zergatik egiten du alde? Nolakoa izan da lehen kontaktu hori? 
 
 
 
 
● Zure ustez, komikian egoera errealak islatzen al dira, edo gehiegikeria ote dira? Zer 

zentzutan? Jarri adibideak, ezagutzen dituzun kasu berdintsuenak. 
 
 
 
 
● Egin zure balorazioa amaieran transmititzen den mezuari buruzkoa. 
 
 
 


